
Kalaallit inunnut isumaginnittoqarfiinit inunnut Danmarkimi 

nakorsartinnissaq pillugu najugarallartartitaasunut tunniuttakkat 

pillugit nalunaarut 

 
   Isumaginninnermi pensionit pillugit inatsimmi § 54, imm. 1 naapertorlugu, tak. inatsimmik 

nalunaarut nr. 783, 9. juli 2012-meersoq, aamma, siusinaartumik pensionisiat qaffasinnerpaat, 

qaffasinnerpaat tullii, pensionisiat nalinginnaasut qaffatsitat aamma pensionisiat nalinginnaasut 

pillugit inatsimmi § 52, imm. 1, tak. inatsimmik nalunaarut nr. 1006, 19. august 2010-meersoq 

aamma Kalaallit Nunaanni Namminersorlutik Oqartussat isumaqatigiissuteqarfigalugit, 

aalajangersarneqarpoq: 

 

   § 1. Isumaginninnermi pensionit pillugit inatsimmi § 54, imm. 1 malilugu kalaallit inunnut 

isumaginnittoqarfiinit inunnut Danmarkimi nakorsartinnissaq pillugu najugarallartartitaasunut 

tunniuttakkat pillugit inatsimmi § 50, imm. 1 malillugu ukunani isumaginninnermi pensionit 

Udbetaling Danmarkip tunniuttassavai: 

1) isumaginninnermi sullissineq pillugu inatsimmi §§ 107-110 malillugu najugaqarfinni, 

2) isumaginninnermi sullissineq pillugu inatsimmi § 66 malillugu meeqqanut inuusuttunullu 

inissiisarfinni, 

3) isumaginninnermi sullissineq pillugu inatsimmi § 192 malillugu paaqqutarinnittarfinni aamma 

4) inissiani, ineqarfinni assigisaannilu ineqarfinnut assigisaannullu taarsiutitut 

sanilliunneqarsinnaasutullu najugaqarallarfinnut nr. 1-3 ataaniittunut, matumani ilanngullugit 

isumaginninnermi sullissineq pillugu inatsimmi § 66 malillugu ikiorsiissutinut aamma 

ataatsimut ineqarfinni isumaginninnermi ikiorsiissutit pillugit inatsimmi §§ 68 aamma 68 b 

malillugit pilersinneqartuni 1. juli 1998-imit atorunnaarsinneqartuni najugaqartunut. 

   Imm. 2. Imm. 1 malillugu aningaasartuutit tamaasa eqqarsaatigalugit akilikkat naalagaaffiup 

utertittassanngilai. Imm. 1 malillugu aningaasartuutit kalaallit isumaginninnikkut oqartussaasuisa 

inaarutaasumik akilertassavaat. Akiligassap allagartaa uunga nassiunneqassaaq: Kalaallit Nunaata 

Københavnimi Sinniisoqarfia, Strandgade 91, 3., 1401 København K. Udbetaling Danmarkip 

pensionimut aningaasartuutai kommunip najukkap akilertassavai. Pensionimut aningaasartuutit 

akiligassap allagartaani ataatsimoortillugit kommunip najukkap Kalaallit Nunaata Københavnimi 

Sinniisoqarfianut nassiuttassavai. 

 

   § 2. Isumaginninnermi pensionit pillugit suliat 1. januar 1992-ip kingorna aalajangiiffigineqartut 

kisimik § 1-imi pineqarput. Inunnut taamanikkut ikiorsiissutit pillugit inatsimmi § 112, imm. 1 

malillugu 1. januar 1992-imi najugaqarfimmiittunut aamma tamatuma kingorna isumaginninnermi 

pensionisiaqartitaasussaasunut isumaginninnermi pensionisianut aningaasartuutit naalagaaffiup suli 

akilertassavai. 

 

   § 3. Nalunaarut manna atuutilerpoq marsip 1-ianni 2013 aamma ullormit tassannga atuutissalluni 

§ 1-imi taaneqartutut isumaginninnermi pensionisianit aningaasartuutinut. 

   Imm. 2. Tamatumunnga peqatigitillugu isumaginninnermi pensionit pillugit inatsimmi § 54, imm. 

1 malilugu kalaallit inunnut isumaginnittoqarfiinit inunnut Danmarkimi nakorsartinnissaq pillugu 

najugarallartartitaasunut tunniuttakkat pillugit nalunaarut nr. 619, 15. Juni 2006-imeersoq 

atorunnaarsinneqarpoq. 

